
Proljetna konferencija europskih tijela za zaštitu podataka (ECDPA 2017), 
Limasol, Kipar 27.- 28. april 2017.
Proljetna konferencija europskih tijela za zaštitu podataka (ECDPA - European Conference of Data Protection Authorities) održana je 27. i 28. aprila 2017. na Kipru u Limasolu u organizaciji kiparske Kancelarije Povjerenika za zaštitu ličnih podataka. Ovo je drugi put nakon deset godina da je kiparski Povjerenik ponovo domaćin Proljetne konferencije.
Proljetna konferencija je forum koji se zasniva na promicanju saradnje između nezavisnih tijela za zaštitu podataka koju regulišu na osnovu Direktive 95/46/EC, ostalih dokumenata Europske Unije, te nacionalnih zakona koji su rezultat Konvencije (ETS108) Vijeća Europe. Konferencija se kao godišnji sastanak održava od 1991. godine i to je jedini forum europskih tijela za zaštitu podataka veći od Radne grupe 29 (WG29) gdje se razgovara o pitanjima zaštite podataka od zajedničkog interesa. Konferencija je otvorena samo za akreditovana tijela za zaštitu podataka. Glavni cilj Konferencije je da generiše razmjenu podataka, dijeli znanje i promoviše svijest i jačanje saradnje europskih tijela za zaštitu podataka.
Na ovogodišnjoj Proljetnoj konferenciji pod nazivom „Novi horizonti“ okupilo se više od 70 predstavnika europskih tijela za zaštitu podataka, kao i drugih institucija, od čega 22 govornika, kako bi razmotrili teme vezane za podizanje svijesti o zaštiti ličnih podataka i privatnosti, transparentnosti u Cloud-u, pristupu nadležnih tijela za sprovođenje zakona podacima i genomskim istraživanjima. U kontekstu novih režima za zaštitu podataka, modernizacije Konvencije 108 Vijeća Europe i implementacije Opće uredbe o zaštiti podataka (GDPR) i Policijske direktive EU, tijela za zaštitu podataka suočena su sa novim izazovima u načinu sprovođenja svojih uloga i promovisanju prava na zaštitu podataka. Program Konferencije  napravljen je u svjetlu ovih izazova i kreiran kako bi okupio što veći broj učesnika, a bio je sastavljen od 6 panela sa određenom glavnom temom.

Tokom Konferencije, usvojene su dvije rezolucije, te je dogovoreno da se osnuje Radna grupa koja će uticati na budući strateški pravac Konferencije. Rezolucija 1 usvojena je u svjetlu radova i pregovora preduzetih u vezi sa modernizacijom Konvencije 108. Ovom Rezolucijom tijela za zaštitu podataka pozivaju vlade država članica Vijeća Europe i Europsku uniju da postignu politički dogovor kojim će se omogućiti brz završetak modernizacije i osigurati visok nivo zaštite podataka. Rezolucijom 2 postavljaju se pravila i procedure Konferencije. Ova Rezolucija ima za cilj organizaciju stabilnijeg i efikasnijeg načina akreditacije i pravila glasanja na Konferenciji i osiguravanje koherentnosti njene organizacije. 
Osim toga, Konferenciji je promijenjen naziv u „Konferencija europskih tijela za zaštitu podataka” kako bi bolje odražavala svoju misiju i geografski opseg. 

Povjerenik za informacije (ICO) Velike Britanije najavio je 29. Radionicu upravljanja slučajem (CHW) 20. i 21. juna 2017. u Manchesteru. 

Naredna Proljetna konferencija održaće se u Tirani u Albaniji 2018. godine, a domaćin će biti Povjerenik za zaštitu informacija i podataka. 
Ispred Agencije za zaštitu ličnih podataka u BiH, Konferenciji je prisustvovala Pomoćnik direktora u Sektoru za međunarodnu saradnju i odnose s javnošću.
